
				এই পাতাটির মুদ্রণ সংশোধন করা প্রয়োজন। 
१२ C°-भञ्छ्व् |

তুলিয়া গান ধরিলেন। কথা কহিয়া সে সুললিত মধুর সঙ্গীতের তাল ভঙ্গ করিতে অজিত সিংহ সাহস করিলেন না । নবীন সন্ন্যাসী একটী অতি ভাবপূর্ণ মধুর ভজন সঙ্গীত ধরিয়াছিলেন ; সে অতি সুন্দর !-অজিত সিংহ বহু খ্যাতনামা গায়কের গান শুনিয়াছেন,- কিন্তু আজ তাহার এই সন্ন্যাসীর সঙ্গীত যত মধুর বলিয়া বোধ হইল, - তত আর কিছুই কখনওঁ বোধ হয় নাই। তিনি মন্ত্রমুগ্ধ হইয়া কাষ্ঠ পুত্তলিকার ন্যায় দণ্ডায়মান রহিলেন !
সন্ন্যাসী সঙ্গীত শেষ করিয়া বলিলেন, “রাজকুমার অজিত সিংহকে আর অধিক বিরক্ত করিব না ।”
অজিত, সিংহ অতি বিস্মিত হইয়া বলিলেন, “আপনি আমায় চিনিলেন। কিরূপে ?”
সন্ন্যাসী মৃদু হাসিয়া বলিলেন, “আম্বারের মহারাজকুমার অজিত সিংহকে চিনা বড় কঠিন নহে ।”
অজিত সিংহ বলিলেন, “আপনাকে আমি কোথায়ও দেখিয়াছি বলিয়া স্মরণ পড়ে না ।”
“রাজারাজড়া গরিব দুঃখী সন্ন্যাসী ভিখারিকে কবে নজর করিয়া দেখিয়া থাকেন ? তবে তাহারা তঁহাদের দেখিয়া থাকে,-লক্ষ্য করিতেও বাধ্য হয়।” -
“উপহাস করিয়া লজ্জা দিতেছেন কেন ?” “উপহাস নহে,-যথার্থই কি পূর্বে আপনাকে না দেখিলেও চেনা বড় কঠিন ? আম্বারের কুমার অজিত সিংহ গত কল্য এই স্থানে। আসিয়াছেন,-তােহা এখান হইতে আগ্ৰা পৰ্য্যন্ত আবাল বৃদ্ধ বণিতা জানে ;-সুতরাং আপনাকে দেখিয়াই আম্বারের রাজকুমার অনুমান করা বোধ হয় বিশেষ কঠিন কাৰ্য নহে ;-তাহার পর একটু জ্যোতিষ শাস্ত্ৰেও দখল আছে।”

				 এই পাতা শেষ সম্পাদিত হয়েছে ০৯:২৪টার সময়, ৬ সেপ্টেম্বর ২০১৬ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

